
PAASISSUTISSIISSUT: NAKORSAATIT PUUANNUT ILANNGUSSAQ 

Imolope® iisartakkat 2 mg 
 

Nakorsaatitaa: loperamidhydrochlorid 

Paasissutissiissut una pingaarutilinnik imalik peqqissaartumik atuaruk. 

 Nakorsaat matumani nassuiaataasut maleqqissaarlugit imal. nakorsap, nakorsaatilerisup 
peqqinnissakkulluunniit sullissisup allap innersuussutaa naapertorlugu atussavat.  

 Paasissutissiissut kingorna atorfissaqartilersinnaagakku toqqussavat. 

 Allanik apeqqutissaqaruit nakorsaatilerisumut apeqqutilliigit 

 Kingunerluuteqalissagaluaruit -matumani taaneqanngikkaluanik- nakorsaq nakorsaatilerisoq 
peqqinnissakkulluunniit sullissisoq alla attavigiuk. 

 Nakorsaat iluaqutaanngippat ajorneruleruilluunniit nakorsamut attaveqarit 
 
Paasissutissiissut nutarterlaaq nittartakkami www.indlaegsseddel.dk  -mi pissarsiassaavoq 
 
Paasissutissap imai: 

1. Sunniutaat atorneqarfissaallu 
2. Atulersinnagit ilisimasassat 
3. Atorneqarnissaat 
4. Kingunerluutit 
5. Sumiitinnissaat 
6. Poortat imartussusaat paasissutissallu allat 
 

 
1.   Sunniutaat atorneqarfissaallu 
Nakorsap allamut iluaqutissatut allaanerusumilluunniit annertussusilerlugit innersuuppagit tamatigut 
nakorsap innersuussutaa annertussusiliinissamullu paasissutissiissut maleruassavatit. 
 
 
2.   Imolope®  atulersinnagit ilisimasassat  
 Imolope® atussanngilatit: 

• loperamid akuisaluunniit (imm. 6-imi taaneqartut) arlaat saperukku  

• meeqqanut aqqaneq marluk inorlugit ukiulinnut 

• kissarulukkuit (38°C sinnerlugu) annalluunniit aattaqarpat 

• inalukkanni aseruuttoorneq nangeqqissimappat. 

• Antibiotikatoreerninni timmippallaaruit 

• manngertitsisutut pullangasutulluunniit misigiguit. 
 

 
Mianersoqqussutit 
Imolope® atulersinnagit nakorsaq, nakorsaatilerisoq peqqinnissakkulluunniit sullissisoq alla attavigiuk. 

Nakorsaat siunertaanuinnaq atoruk (imm. 1 takuuk), annertussusiliussarlu qaanginngisaannaruk (imm. 3 
takuuk). Nakorsaatitortuni nakorsaammik Imolop-ip nakorsaatitaanik loperamid-imik ingasaassisimasuni 
navianaatilimmik uummalliulerneq nalunaarutigineqarsimavoq (uummatip sukkasuumik 
akuttoqatigiinngitsumilluunniit tillilerneranik ilaatigut ersiuteqartumik). 
 
Immikkut mianersornissaq:  

• inalukkakkut aseruuttoortuarnermik nappaateqaruit. Imolope atulersinnagu nakorsaq oqaluuttariaqarpat. 

• Imolope timminnermut taamaallaat nakorsaataavoq. Timminnermut patsisaasoq ilaatigut 
 nakorsartariaasinnaasarpoq

http://www.indlaegsseddel.dk/


 

• timmikkuit. Timinni erngup taratsullu oqimaaqatigiissusaat nakkutigissavat 

• nal.ak. 48-it ingerlaneranni pitsaanerulinngikkuit nakorsaatit unitsissavatit 

• AIDS-imik nappaateqaruit naatillu pullalerpata. Nakorsaat unitsissavat nakorsamullu attaveqarlutit 

• tingut sulilluarunnaarsimappat. Imolope nakorsaatigitillugu immikkut eqqarsaatigisassaqarsinnaammat, 
 nakorsaatitulersinnak nakorsaq oqaluuttariaqarpat.  
 
Meeqqat inuusuttullu 
Meeqqanut aqqaneq marluk inorlugit ukiulinnut atortariaqanngillat. 
 
Nakorsaatitukkat allat  
Nakorsaatinik allanik atuiguit qanittukkulluunniit atuisimaguit tamatigut nakorsamut 
nakorsaatilerisumulluunniit oqaatigisakkit.    
Makku arlaannik Imolope®-imut ilanngullugu atuiguit annertussusaata allanngortissinnaanissaa 
pissutigalugu nakorsaq attavigissavat: 
• Ritonavir (HIV-mut nakorsaat). 
• Sulfamethizol (aseruuttoornernut bakteerissanik patsiseqartunut nakorsaat)  

• Quinidin (uummatip tillernerata akornuteqarneranut malaariamullu nakorsaat). 

• Itraconazol, ketoconazol (tappiorannartunik oqunnik patsiseqartumik aseruuttoornernut nakorsaat). 

• Gemfibrozil (aap akuata orsup qaffasippallaarneranut nakorsaat). 

• Desmopressin (unnuami piumassuserinngisamik quisoortarnermut nakorsaat). 
 

Imolope® -ip nerisanut imikkanullu akuliullugu atornissaa 
Imolope® nerisanut imikkanullu akuliullugu iisinnaavat. 
 
Naartunermi milutitsinermilu  
Naartuguit milutitsiguilluunniit, naartusoriguit imal. naartussamaaruit, nakorsaat atulersinnagu nakorsaq 
nakorsaatilerisorluunniit siunersioqqaassavat.  
 
Naartuneq: 
Naartuguit nakorsap innersuussutigippagu aatsaat Imolope nakorsaatigisinnaavat. 
 
Milutitsineq: 
Imolope anaanap immuanut akuliuttarmat, milutitsiguit nakorsaatigissanngilat. Nakorsaq oqaluuguk. 
 
Angallannikkut suliffimmilu isumannaallisaaneq 
Imolope® angallannermut suliffimmilu isumannaallisaanermut sunniuteqartumik inuit ilaannut 
kingunerluuteqartitsisinnaasarpoq. 
 
Imolope® lactose-mik akoqarpoq 
Nakorsaat lactose-mik akoqarmat nakorsap sukkut arlaannik sapigaqarninnik oqaluttuussimappatit, 
nakorsaq attavigeqaassavat.  
 
 
3.     Atorneqarnissaat 
Nakorsap, nakorsaatilerisup peqqinnissakkulluunniit sullissisup allap innersuussutaa tamatigut 
maleruassavat. Nalornissuteqaruit nakorsaq, nakorsaatilerisoq peqqinnissakkulluunniit sullissisoq alla 
aperiuk. 
 
Inersimasut: 
Aallaqqaammut iisartakkat marluk (4 mg). nal. ak. ataaseq qaangiusseeriarlugu iluseqanngitsumik 
anarnerit tamaasa iisartagaq ataaseq (2 mg) iisassavat. Ullormulli iisartakkat 8 sinnissanngilatit (16 mg). 
Nakorsap inassutaanik atunngikkukkit nal. ak. 48 qaangiunnerini nakorsaatit unitsissavatit.  
 
 
Utoqqaat: 
Inersimasutulli atuissapput. 



 
Meeqqat 12 sinnerlugit ukiullit: 
Aallaqqaammut iisartakkat 2 (4 mg). Nal. ak. ataaseq qaangiusseeriarlugu iluseqanngitsumik anarnerit 
tamaasa iisartagaq 1 (2 mg). Ullormulli iisartakkat 4 sinnissanngilatit (8 mg). Nakorsap inassutaanik 
atunngikkukkit nal. ak. 48 qaangiunnerini nakorsaatit unitsissavatit.  
 

Imolope®  meeqqanut 12 inorlugit ukiulinnut atorneqassanngilaq 
 

Tingulluutillit: 
Annertussusissaa nakorsap inassutaa malillugu allanngortinneqassaaq.  

 
Tartuluutillit: 
Annertussusaa allanngortittariaqanngilaq nakorsalli inassutaa maleruassavat. 
Imermik annertuumik iggiserlutit iisassavatit (1 1/2 dl). 

Iisartakkat quppaqarput. IIsartagaq iiuminaatsikkaanni qupillugu iineqarnissaanut quppaa 

naatsorsuussaavoq.  

Ingasaassisimaguit: 
Paasissutissiissut una nakorsalluunniit innersuussinera naapertorlugu Imolope®, ingasaassimagukku, 
nakorsaq napparsimmavilluunniit attavigigasuassavat. Ingasaassinermut ersiutaasinnaapput: tillerit 
akulikillinerat, uummatip akuttoqatigiinngitsumik tillilernera, uummativit tillernerata allannguuteqarnera 
(ersiutit taamaattut inuunermut navianartorsiortitsilersinnaapput), nukiit qerattarnerat, 
ataqatigiissaagaanngitsumik timiip aalalernera, puunganeq, quiniarnerup ajornartorsiutaanera 
anernissaaleqineq. 
Meeqqat nakorsaammik Imolope-imik annertuumik atuinermi inersimasunit sakkortunerusumik 
qisuariartarput. Meeraq annertuallaamik nakorsaatitorsimappat imal. qulaani kingunerluutit arlaannik 
malussarpat nakorsiaakkasuassaaq. 

 

 
Imolope® Puigorsimagukku: 
Iisassat puigorsimagukku, tullissaanut utaqqissaatit. Puigukkat ilanngullugu marloriaammik atuissanngilatit. 
 
 
4.      Kingunerluutit   
  Nakorsaat nakorsaatitut allatulli kingunerluuteqarpoq, inuilli tamarmik kingunerluuteqartitsisanngillat. 
 

Kingunerluutit nalinginnaasut (atuisuni qulini ataatsimit atugaasartut): 
• Manngertitsineq, pullanganeq, meriannguneq 
• Niaqorlunneq, uissannguneq 
 
Kingunerluutit nalinginnaanngitsut (atuisuni 100-ini ataatsimit atugaasartut): 
• Puunganeq 
• Nasserineq, naakkut iluaalliorneq, panertoorneq, meriarneq, iggissap qasillernera 
• Aniornininneq 

 
Kingunerluutit qaqutigoortut (atuisuni 1.000-ini ataatsimit atugaasartut): 

• Sapigaqarnermut qisuariaatit navianaatillit, ilaatigut kiinnap, oqqap iggissalluunniit pullalernerat,  
 iisiniarnerup ajornartorsiutaanera, anernikilliorneq. 

• Ilisimajunnaarneq imal. ilisimajunnaaqqajaaneq, perusoqannginneq, nukiit sukannerat, aap taqqanut  
 naqitsinerata qaffannera, timip aalanerata ataqatigiissarnissaanik ajornartorsiuteqarneq. 

• Ammikkut nappaatit navianaatillit (Stevens-Johnsons syndrom: nappaat kissarneqarnermik, pullaqisunik 
aniornininnermik timillu amarngisa arlaata ataatsip arlallilluunniit eqqaagut aseruuttoornermik ersiutilik, 
imal. toksisk epidermal nekrolyse: ammikkut nappaat amermik utilersitsisoq) 

• Ammip pullalernera, qattusuunik aniornininneq, ungillerineq. 

• Inalukkat qissallattoornerat, inalugarsuup suanngarnera (megacolon), naat pullannerat. 

• Nakatsup imaarsinnaajunnaarnera. 



• Qasoqqaneq. 

• Tappiutit millinerat. 
 

Kingunerluutit qaqutigoornerit (atuisuni 10.000-ini ataatsimit atugaasartut): 
• Inalukkanik qissallattoorneq. 
• Inalugarsuup suanngarnera (megacolon). 
 

 Kingunerluutinik Sundhedsstyrelsimut nalunaaruteqarneq 
Kingunerluutinik malussaruit nakorsaq, peqqissaasoq nakorsaatilerisorluunniit oqaluuttariaqarpat. Tamanna 
kingunerluutinut matumani taaneqanngitsunut aamma atuuppoq. Illit ilaquttatilluunniit aamma kingunerluutit 
pillugit toqqaannartumik Sundhedsstyrelsimut www.meldenbivirkning.dk  aqqutigalugu imal. Sundheds-
styrelsi mailikkut, allakkatigut nalinginnaasutigut oqarasuaatikkulluunniit attavigalugu immersugassamik 
piniarsinnaavusi.  
 
Kingunerluutit nalunaarutiginerisigut, nakorsaatip matuma isumannaassusaa pillugu paasissutissanik 
annertunerusunik pissarsinissamut ikiuussinnaavutit. 
 
 
 
5.       SUMIITINNISSAAT 

 Meeqqat inorsillugit Imolope inissinneqassapput.  

• Atorneqarfissaanut killiliussaq puuani allassimasoq qaangerneqassanngilaq. Atorneqarfissaat 

kingulleq qaammatip pineqartup naggatigaa. 
 
Nakorsaatitukkavit sinnerisa qanoq pinissaat pillugu nakorsaatilerisoq/nakorsaataasivik attavigiuk. 
Avatangiisit illersorniarlugit nakorsaatit sinnerinik kuuffimmut, anartarfimmut eqqaavimmulluunniit igitseqinak. 
 
 
 
6.        PAASISSUTISSAT ALLAT 
Imolope®-ip akui:  

 Nakorsaatitaa: Loperamidhydrochlorid  

•  Akui allat: Lactosemonohydrat; stivelse; povidon; magnesiumstearat; talcum; silicium dioxid,      

kolloid; natriumstivelsesglycolat; qalipaatit (E 104) & (E 133). 

 
Isikkui annertussutsillu: 
Iisartakkat quppallit. 

    
Poortat imartussusaat 

Imolope naqillugit anillatsittakkanut 6, 7, 8, 10, 12, 14, 16, 18, 20, 21, 28, 29, 30, 40, 56, 60 kiisalu100-nik  

amerlassusilerlugit poortugaapput.  
Imolope® inuttaannut naammattusaakkat naqillugit anillatsittakkat: 16, 40 & 100-nik amerlassusillit. 
 
Annertussutsilli tamakkerlutik pissarsiassaanersut apeqqutaassaaq. 
 
 
Tunisassiortoq nioquteqarnissamullu akuersissutilik 

Orifarm Generics A/S 

Energivej 15 5260 Odense S 

Danmark info@orifarm.com 

